
Parashuramakrita Maheshvara Stuti

પરશુરામકૃતા મહેશ્વરસ્તુતિઃ

પરશુરામ ઉવાચ ।
નમો દેવદેવેશ ! ગૌરીશ ! શમ્ભો !
નમો વિશ્વકર્ત્રે નમો વિશ્વભર્ત્રે ।
નમો વિશ્વહર્ત્રે નમો વિશ્વમૂર્તે !
નમો વિશ્વધામ્ને નમઃશ્ચન્દ્રધામ્ને॥ ૯॥
નમો નિર્ગુણાયામલજ્ઞાનહેતો ! નિરાકાર ! સાકાર ! નિત્યાય તેઽસ્તુ ।
નમો દેવવેદાન્તશાસ્ત્રાતિગાય નમોઽવ્યક્તવ્યક્તાત્મને સત્સ્વરૂપ॥ ૧૦॥
ગુણત્રયપ્રબોધાય ગુણાતીતાય તે નમઃ ।
નમઃ પ્રપઞ્ચવિદુષે પ્રપઞ્ચરહિતાય તે॥ ૧૧॥
ક ઉવાચ ।
ઇતિ સ્તોત્રં સમાકર્ણ્ય પરિતુષ્ટો મહેશ્વરઃ ।
ઉવાચ રામમામન્ત્ર્ય તૃપ્તો વાક્યામૃતેન તે॥ ૧૨॥
વરં વૃણીષ્વ મત્તસ્ત્વં યં યં કામયસે હૃદિ ।
જાનામિ જામદગ્ન્યં ત્વાં રેણુકાતનયં દ્વિજ॥ ૧૩॥
પરશુરામ ઉવાચ ।
કાર્તવીર્યેણ દુષ્ટેન કામધેનુમપેક્ષતા ।
જમદગ્નિર્હતો રોષાદપરાધં વિના પ્રભો॥ ૧૪॥
રેણુકા તાડિતા બાણૈઃ સમન્તાજ્જનની મમ ।
એકવિંશતિસઙ્ખ્યાકૈર્ભુક્ત્વાઽપિ   સેનયા સહ॥ ૧૫॥
જહિ તં દુષ્ટનૃપતિમિતિ માત્રા નિયોજિતઃ ।
ત્વામહં શરણં યાત ઉપાયં વદ તદ્વધે॥ ૧૬॥
ત્રિસપ્તવારં તેનૈવ કુર્યાં નિઃક્ષત્રિયાં મહીમ્ ।
ક ઉવાચ ।

એવં વિદિતતત્વાર્થો મહાદેવો જગાદ તમ્॥ ૧૭॥
આલોક્ય પ્રણિધાનેન જયોપાયં સુખાવહમ્ ।
ષડક્ષરં મહામન્ત્રં દ્વિરદાનનતોષકમ્॥ ૧૮॥
કથયામાસ રામાય જપં કુરુ પ્રયત્નતઃ ।
લક્ષમાત્રં ચહોમં ચદશાંશેન સમાચાર॥ ૧૯॥
તર્પણં તદ્ દશાંશેન તદ્ દશાંશેન ભોજનમ્ ।
બ્રાહ્મણાનાં મહાભક્ત્યા પ્રસન્નો ભવિતા ભુવિ॥ ૨૦॥
ગજાનનો દેવદેવઃ સર્વકાર્યં કરિષ્યતિ ।
ઇતિ તદ્વચનં શ્રુત્વા પ્રણમ્ય ભવમાદરાત્॥ ૨૧॥
ઇતિ પરશુરામકૃતા મહેશ્વરસ્તુતિઃ સમ્પૂર્ણા ।
-॥ શ્રીગણેશપુરાણં ઉપાસના (પૂર્વ)ખણ્ડ । અધ્યાય ૮૨ । ૧.૮૨ ૯-૧૩॥

